
REGULAMENTO DE LICENZAS 

Da Federación Galega de Baloncesto 
 

 

Artigo 1.- Obxecto e ámbito de aplicación. 

1.- O presente regulamento de licenzas é unha norma interna da Federación galega de Baloncesto, co rango 

de regulamento, xerárquicamente subordinado aos Estatutos da mesma, expresamente contemplado no arto 

5.1.h) da Lei 3/2012 do Deporte de Galicia do 2 de abril. 

2.- O ámbito obxectivo e subxectivo de aplicación desta norma contráese á actividade propia de Federación 

Galega de Baloncesot e ás persoas integradas ou que desexan integrarse na mesma. 

3.- Esta norma ten por obxecto a regulación das licenzas da Federación Galega de Baloncesto. 

4.- Esta norma estará en vigor dende a tempada 2024-25 inclusive, en tanto non sexa modificada ou derrogada 

por outra posterior. 

 

Artigo 2.- Natureza, efectos e finalidade das licenzas. 

1.- A licenza federativa é o documento de carácter persoal e intransferible que otorga aos seus titulares a 

condición de membros da Federación Galega de Baloncesto a través dos distintos estamentos. 

2.- A obtención da licenza federativa comportará para o seu titular a aplicación dos seguintes dereitos e 

deberes previstos nos Estatutos federativos para os membros dos correspondentes estamentos: 

Entidades deportivas. Dereitos: 

a) Intervir na elección dos órganos de goberno e representación da FGB e ser elixidos para os memos. 

Así como estar representados na Asemblea Xeral da FGB con dereito a voz e voto. 
b) Participar cos seus equipos nas competicións oficiais que lles correspondan pola súa categoría, nos 

termos e observando os requisitos que establezan as bases de competición correspondentes. 
c) Concertar e participar en encontros amigables con outros clubs federados ou estranxeiros, en 

datas compatibles para as competicións oficiais, coa autorización previa, segundo o caso, da FGB, 

da Federación Española de Baloncesto, organismo competente da Xunta de Galicia e, incluso se 

fose necesario do Ministerio de Asuntos Exteriores. 
d) Asistir e intervir nas reunión dos órganos federativos que lles correspondan conforme ás normas 

vixentes. 
e) Optar ás axudas económicas que estableza a FGB para os clubs, na medida e ocasión que 

determinen as correspondentes normas. 

f) Asociarse para o cumprimentos dos seus fins. 
g) Fusionarse cos requisitos que regulamentariamente poidan establecerse no desenvolvemento dos 

presentes estatutos. 
h) Todos os demáis que a FGB estableza en cada caso. 

Entidades deportivas. Obrigas: 

a) Participar cos seus equipos nas competicións oficiais que lles corresponsan pola súa categoría, nos 

termos e observando os requisitos que regulamentariamente se determinen, así como os que 

estableza a FGB; deberán fixar a súa cancha oficial de xogo no ámbito territorial da comunidade 

Autónoma de Galicia. 

b) Cumprir os estatutos, regulamentos, calendarios de encontros e demáis normas da FGB, así como 

os seus propios estatutos. 

c) Poñer a disposición da FGB os seus campos de xogo cando lle sexan precisos a dito organismo. 

d) Contribuír ó sostemento económico da FGB, na medida que lles corresponda, aboando as 

correspondentes cotas, dereitos e compensacións económicas que se determinen. 

e) Aboar os dereitos de arbitraxe que segundo as normas federativas lles correspondan, así como 

liquidar dentro de cada tempada as débedas contraídas coa federación galega, cos seus 

xogadores, ou técnicos, e con outros clubs no transcurso da competición. 

f) Manter a disciplina deportiva evitando situacións de violencia ou animosidade con outros 

membros ou estamentos do baloncesto.  

g) Cubrir, atender e contestar coa meirande dilixencia as comunicación que reciban dos organismos 

federativos así como auxiliar a estes mediante a facilitación de cantos datos precisen. 

h) Non impedir e facilitar a asitencia dos seus xogadores e técnicos ás seleccións auotonómicas e as 

actividades federativas de perfeccionamento técnico. 

i) Coidar da máis perfecta formación deportiva dos seus xogadores, proporcionándolles os medios 

precisos e garantindo a súa efectiva e plena actividade deportiva. 

j) Dispor para os encontros oficiais dunha cancha de xogo que cumpra os requisitos regulamentarios. 

k) Contar cun adestrador oficialmente titulado para cada un dos equipos que teñan. 

l) Recoñecer para todos os efectos as tarxetas de identidades expedidas pola FGB 

m) Facilitarlles a entrada gratuíta nas súas instalación deportivas ós membros do equipo contrario en 

posesión da correspondente licenza federativa. 

n) Comunicarlle á FGB as modifiacións estatutarias, o nomeamento ou cesamento de directivos ou 

administradores e os acordos de fusión, escisión ou disolución nos prazos establecidos. 

o) Presentar a documentación e demáis requisitos que sexan necesarios para formalizar a inscrición 

de cada equipo, segundo o establecido nas normas específicas para as competicións da FGB. 

p) Obrigación de abonar os dereitos eocnómicos derivados da subscrición do seguro obrigatorio, 

segundo o R.D. 849/1993 de 4 de xuño. 

q) Respectar o calendario de encontros aprobados pola FGB. 

r) A sede do club deberá atoparse domiciliada na comunidada autónoma galega. 

Xogadores/as. Dereitos: 

a) LIberdade para suscribir licenza, respectando os dereitos adquiridos. 

b) Participar en cantas probas, cursos, fases de preparación, seleccións ou outro tipo de contración 

nas que sexa convocado pola FGB. 

c) Participar nas elección ós órganos de goberno e representación da FGB e ser elixidos para os 

mesmos. Así como estaren representados na Asemblea Xeral da FGB, con dereito a voz e voto. 

d) Se recoñecido medicamente polo seu clubs, de acordo coas directrices determinadas pola  FGB, e 

por esta únicamente cando se trate de seleccións ou concentracións organizadas por ela. 

e) Ser adestrado por técnico titulado. 

f) Consideración á súa actividade deportiva. 

g) Recibir material deportivo para a práctica do baloncesto. 

h) Recibir atención sanitaria gratuíta e axeitada no caso de lesión deportiva, ben por atención directa 

do seu club ou a través de concertos, voluntarios ou obrigatorios cunha entidade pública ou 

privada, todo isto conforme o establecido no R.D.849/1993. 

i) Participar nas sesións de adestramento e nos encontros de seu equipo, agás decisión disciplinaria. 

Xogadores/as. Obrigas: 

a) Someterse á disciplina do seu club, sempre e cando esta se axuste ó disposto no ordenamento 

xurídico, e participar nos adestramentos e encontros do seu equipo. 

b) Non intervir en actividades deportivas con equipo distinto do seu sen autorización do club. 

c) Utilizar, coidar e cando sexa requerido para tal fin, devolver o material deportivo que o club lle 

tivese entregado a tal fin. 

d) Asistir ás probas e cursos ós que sexa convocado pola FGB 

e) Participar nas seleccións galegas, cando sexa requerido. 

f) Someterse ós controis antidopaxe durante as competicións ou fóra delas, a requerimento de 

calquera Organismo con competencia para elo. 

Adestradores/as. Dereitos:  

a) Liberdade para suscribir licenza, de acoardo cas normas establecidas e con respecto ós dereitos 

adquiridos. 

b) Asistir ás probas e cursos de preparación ós que sexa convocado pola FGB, sen perxuízo das 

obrigas para co seu club. 

c) Recibir as prestacións médicas nos casos de cobertura previstos.  

d) Recibir o material deportivo preciso para súa actividade. 



 
 

 

4 

e) O cumprimento das estipulacións pactadas co seu club 

f) Participar na elección de órganos de goberno e representación da FGB e ser elixidos para os 

mesmos. Así como estar representados na Asemblea Xeral da FGB, con dereito a voz e voto. 

Adestradores/as. Obrigas:  

a) Someterse a displicina das entidades deportivas ás que se atope vinculado por licenza. 

b) Non intervir en actividades deportivas con equipo distinto ó seu sen autorización do club. 

c) Empregar, coidar e cando sexa necesario devolver o material deportivo que o clube lle teña 

facilitado. 

d) Asistir ás probas e cursos ós que sexa convocado pola FGB. 

Artibros/as. Dereitos:  

a) Asistir ás probas e cursos de pereccionamento ou divulgación ós que sexan convocados pola FGB. 

b) Recibir ás prestacións médicas nos casos de cobertura previstos. 

c) Percibir as cantidades que se establezan nas Normas de competición. 

d) Ser clasificado nunha das categorías establecidas pola FGB a través do Comité Galego de Arbitros. 

e) Participar na elección de órganos de goberno e representación da FGB a ser elexidos para os 

memos. Así como estaren representados na Asemblea Xeral da FGB, con dereito a voz e voto. 

Arbitros/as. Obrigas:  

a) Someterse á disciplina da FGB, á do Comité Galego de Arbitros e á dos seus órganos de disciplina. 

b) Non intervir en actividades deportivas relacionados co baloncesto sen autorización da FGB 

c) Asistir ás probas e cursos ós que sexan convocados pola FGB. 

d) Retirar as designacións dos encontros; darse por informados destas, segundo as normas do comité 

galego de árbitros. 

e) Asistir e exercer as súas funcións nos encontros deportivos para os que sexan designados. Para 

que esta obriga quede dispensada os colexiados deberán xustificar a súa indispoñibilidade 

debidamente e coa antelación prevista nas normas do comité galego de árbitros. 

f) Coñecer as regras de xogo, así como reglamentos da FGB, os Regulamentos xerais e as normas das 

competicións na parte que lles afecte. 

g) Abonar a licenza federativa. 

3.- Para a participación en actividades ou competicións oficiais da Federación Galega de Baloncesto precísase 

estar en posesión da licenza federativa expedida por esta. 

4.- Así mesmo, as licenzas expedidas pola Federación Galega de Baloncesto habilitarán aos seus titulares para 

participar en competicións oficiais de ámbito territorial superior nos casos e condición que estableza a 

correspondente normativa da Federación Española de Baloncesto. 

Artigo 3.- Clases de licenzas polo seu obxecto.  

No seno da Federación Galega de Baloncesto existirán licenzas de carácter competitivo, que son as que 

habilitan para participar en competicións oficiais. 

 

Artigo 4.- Clases de licenzas por estamentos.  

As licenzas federativas poderán corresponder aos seguintes estamentos: 

a) Entidades deportivas. 

b) Deportistas. 

c) Adestradores-técnicos. 

d) Xuíces-árbitros 

e) Delegados e asimilados. 

 

Artigo 5.- Prohibicións e incompatibilidades.  

1.- Non poderá emitirse licenza a quen estea cumprindo calquera sanción disciplinaria ou penal de privación 

de licenza ou inhatilitación para o desempeño das actividades que permita a licenza solicitada, así como aos 

sancionados por dopaxe en virtude do disposto pola súa lexislación específica. Os sancionados con suspensión 

de licenza poderán renovar ou obter nova licenza en calquer momento, sen prexuízo de non poder 

desenvolver as actividades en cuestión ata o cumprimento da sanción correspondente. 

2.- Non se emitirá licenza a persona algunha que teña licenza federativa en vigor por outra federación 

autonómica de baloncesto ou pola federación doutro estado da mesma modalidade. 

3.- Excepcionalmente, permitirase que un adestrador poida suscribir licenza por dous clubs, sempre que, 

ademáis das condición anteriores non suscriba licenza por equipos que participen na mesma competición. 

4.- Excepcionalmente, os adestradores, sexa cal sexa a súa titulación, así como os xogadores de categorías 

cadete, júnior e sénior, poderán ser árbitros ou oficais de mesa das categorías preminibasket, minibasket, 

infantil e cadete de 2ª e 3ª división. 

 

Artigo 6.- Estranxeiros/as.  

1.- Poderán obter licenza os estranxeiros non comunitaroios con residencia legal en España. 

2.- Tratándose de menores de idade, sen prexuício do cumprimento dos requisitos que en cada momento 

poida establecer a Federación Internacional de Baloncesto para a protección dos menores, bastará coa 

acreditación do seu empadroamento nun municipio do Estado dentro dos tres meses anteriores á solicitude. 

 

Artigo 7.- Duración. 

As licenzas expirarán coa finalización da tempada deportiva, é dicir, do 1 de xullo do ano do comenzo da 

tempada ó 30 de xuño do ano do remate da mesma. 

 

Artigo 8.- Licenzas de deportistas. 

1.- Os deportistas Terán que disponer dunha licenza vinculada a unha entidade deportiva. 

2.- A vinculación entre xogador/a e club finalizará por vencemento do prazo establecido, por mutuo acordo 

ou por decisión do órgano federativo ou xudicial competente, nos casos e formas que estableza a normativa 

vixente. 

3.- As licenzas dos deportistas serán clasificados en función dos seguintes criterios: 

 a) O seu sexo. 

 b) A súa idade. 

 c) A categoría da competición en que participe. 

Excepcionalmente nas categorías cadete, infantil, minibasket e preminibasket @s xogador@s poderán non ser 

clasificados en función do seu sexo, situación que se deberá reflectir expresamente nas bases de cada 

competición. 

Os anos de nacemento serán modificados anualmente pola comisión delegada da FGB co fin de adecualos ás 

categorías oficiais das competicións. 

4.- As licenzas expirarán coa finalización da temporada deportiva, é dicir, do 1 de xullo do ano do comenzó da 

tempada ao 30 de xuño do ano do remate da mesma. 

5.- É deportistas a persoa natural que practica o baloncesto e suscribe a correspondente licenza federativa 

para iso. Coa sinatura da mencionada licenza, e contrato se o houbese, establecido para os efectos, queda 

vinculado ao seu club e suxeito á disciplina da Federación Galega de Baloncesto 

Para que un deportista poida suscribir licenza deberán reunir os seguintes requisitos: 

a) Ser español, ou posuír a nacionalidade dalgún dos estados membros da Unión Europea ou do 

Espazo Económico Europeo ou, no caso de xogadores/as non comunitarios, exisirase que estea 

residindo legalmente en España, segundo a lexislación española vixente nese momento, o cal 

deberá demostrar coa documentación orixinal. 

b) Non ter compromiso vixente con outro club o federación. 

6.- As licenzas de deportistas divídense nas seguintes categorías de idade: 

a) Babybasquet 

b) Preminibasket 

c) Minibasket 

d) Pre-Infantil 

 e) Infantil 

 f) Cadete 

 g) Júnior 

 h) Sénior 

 i) Veteráns  

 

Artigo 9.- Licenzas de Adestradores/as-técnicos.  

1.- Respectando as competencias nacionais, as titulacións que serán necesarias para actuar á fronte dun 

equipo son as seguintes: 

- Diploma de Adestrador de Iniciación: preminibasket, minibasket e Infantil. Se un equipo se clasficase 

para campionatos de España ou similares que dependa da FEB será necesaria a titulación esixida pola 

mesma. 

- Diploma de adestrador de nivel 1 ou certificado de primeiro nivel dos estudos conducentes ao título 

de técnico Deportivo en baloncesto: preminibasket, minibasket infantil, cadete e Júnior  de 2ª división, 

3ª e 4ª división Sénior e 2ª división Feminina. Se un equipo se clasficase para campionatos de España 

ou similares que dependa da FEB será necesaria a titulación esixida pola mesma. 

- Diploma de adestrador de Nivel II ou título de Técnico deportivo en baloncesto: Cadete e júnior de 

1ª División, competicións sénior de carácter autonómico e interautonómico e seleccións autonómicas. 

- Diploma de adestrador de Nivel III ou título de Técnico deportivo Superior en baloncesto: 

competicións sénior de carácter nacional e seleccións nacionais. 

2.- Tratándose de adestrador@s-técnicos cuxa actividade implique contacto habitual con menores de idade, 

deberán acreditar non ser condenados por sentenza firme por algún delito contra a liberdade e indemnidade 

sexual, mediante certificación negativa do Rexistro Central de delincuentes sexuais que deberá achegarse á 

FGB xunto coa súa solicitude de licenza. 

 

Artigo 10.- Licenzas xuíces-árbitros/as.  

1.- Son árbitros/as, coas categorías que regulamentariamente se determinen, as persoas naturais que, tras 

obter a correspondente licenza federativa coidan da aplicación das regras oficiais de xogo e demáis normas 

de aplicación durante os encontros, e posúen a máxima autoridade dentro do terreo de xogo. 

2.- Son oficiais de mesa as persoas naturais que tras obter a correspondente licenza federativa colaboran cos 

árbitros no desempeño da súa función durante os encontros. 

3.- Terán a consideración de técnicos arbitrais aquelas persoas que suscriban a pertinente licenza, desenvolvan 

función de dirección, formación e inspección dentro deste colectivo. 

4.- Son aspirante a árbitro ou oficiais de mesa aquelas persoas que teñan menos de 14 anos, e que tendo 

pasado as probas de acceso a calquera destes estamentos por razón da súa idade, aínda non poidan ser 

árbitros ou oficiais de mesa. 

Para que un árbitro ou oficial de mesa poida suscribir licenza federatvia deberá reunir as condicións seguintes: 

a) Ter máis de 14 anos. 

b) Posuír o título oficial de árbitro ou oficial de mesa, recoñecido pola Federación Galega de 

Balonceto. 

Excepcionalmente, os adestradores, sexa cal sexa a súa titulación, así como os xogadores de categorías cadete, 

júnior e sénior, podrán ser árbitros ou oficiais de mesa das categorías preminibasket, minibasket, infantil e 

cadete de 2ª ou 3ª división sempre e cando se autorice a súa colaboración por parte da delegación 

correspondente. 

Para que un técnico arbitral poida obter a licenza federativa deberá ser árbitro ou oficial de mesa en activo. 

Será incompatible a condición de técnico arbitral con calquera outra actividade no seo da FGB. 

Excepcionalmente expedirase licenza os aspirantes a árbitro ou oficial de mesa que teñan menos de 14 anos 

e pasaran as probas de acceso a calquera destes estamentos. 

5.- Tratándose de árbitr@s-técnicos cuxa actividade implique contacto habitual con menores de idade, 

deberán acreditar non ser condenados por sentenza firme por algún delito contra a liberdade e indemnidade 

sexual, mediante certificación negativa do Rexistro Central de delincuentes sexuais que deberá achegarse á 

FGB xunto coa súa solicitude de licenza 

Artigo 11.- Aseguramento de accidentes deportivos.  

1.- A expedición de calquera licenza federativa conleva a obrigación de suscribir un seguro que garanta a 

indemnización para os supostos de perdas anatómicas ou funcionáis ou de falecemento e a asistencia sanitaria 

derivadas de accidente deportivo. 

2.- O devandito seguro será subscrito pola FGB en condición de tomador, sendo o titular da licenza o 

asegurado. 

 

Artigo 12.- Recoñecemento médico previo.  

1.- Para a expedición de licenza de deportista exísese a firma, no documento de solicitude da mesma, dun 

colexiado médico que determine a inexistencia de contraindicacións para a práctica do baloncesto. 

2.- Dita firma na solicitude de licenza poderá ser sustituída por un certificado médico no que o contido mínimo 

do referido recoñecemento médico previo á tramitación da licenza de deportista deberá recoller a inexistencia 

de contraindicacións para a práctica do deporte. 

3- Nas categorías Infantil, Minibasket, Preminibasket e Babybasket o certificado médico poderá sutituirse por 

un documento asinado polo tutor legal do xogador/a que especifique que pasou todos os controis médicos 

que lle habilitan para a práctica do baloncesto. 

 

Artigo 13.- Función de expedición de licenzas.  

1.- A federación Galega de Baloncesto, na súa condición de delegada no exercicio desta función pública de 

carácter administrativo, é competente, en réxime de exclusividade, para emitir e tramitar as licenzas 

federativas de baloncesto na Comunidade Autónoma de Galicia, baixo a tutela da administración deportiva 

autonómica. 

2.- A  FGB exercerá a función de expedición de licenzas federativas de forma directa, sen que esta poida ser 

obxecto de delegación ou substitución algunha sen autorización de administración deportiva autonómica. 

3.- A expedición de licenzas federativas ten carácter regrado, no podendo denegarse a súa expedición a canto 

o solicitante reúna as condicións necesarias para a súa obtención. 

4.- A FGB informará a calquera interesado sobre os requisitos necesarios para a obtención dos seus tipos de 

licenzas. 

Artigo 14.- Tramitación e emisión de licenzas. 

1.- As solicitudes de licenza deberán ser obrigatoriamente formuladas polo club ao que se vincule e polo 

interesado ou os seus representantes legais a través dos modelos específicos establecidos pola FGB 

acompañando os documentos preceptivos i ndicados en devanditos modelos para cada tipo de solicitude, que 

serán de acceso libre a través da páxina web da federación. 

2.- O prazo de solicitude de licenzas de cada temporada iníciase o 1 de xullo do primeiro ano da temorada e 

conclúe o 30 de xuño do segundo ano da mesma. 

3.- As solicitudes de licenzas presentadas por entidades deportivas deberán selo obrigatoriamente por medios 

electrónicos.  

4.- As solicitudes de licenzas para menores de idade deberán ser subscritas polos proxenitores, titores ou 

institución que exerzan a súa representación  legal. 

5.- A tramitación das solicitudes compételle ao persoal laboral federativo, baixo a supervisión da Secretaría 

Xeral da Federación Galega de baloncesto. 

6.- Calquera solicitude que adoecese dalgún requisito emendable dará lugar ao requerimento ao interesado 

para que, nun prazo de dez días hábiles, enmende a falta ou acompañe os documentos preceptivos. Se o 

interesado non enmendase os defectos advertidos no referido prazo, teráselle por desistido da súa solicitude. 

7.- A resolución sobre a concesión ou denegación de licenzas compételle a Secretaría Xeral da FGB. 

8.- As solicitudes de licenzas deberán ser emitidas e postas ao dispor do solicitante ou, no se caso, denegadas 

de forma motivada, no prázo máximo dun mes para contar desde o seguinte á entrada na Federación da 

solicitude debidamente formalizada. 

9.- O cómputo do prazo referido no apartado anterior suspenderase polo tempo que medie, no seu caso, entre 

o requerimento de corrección de defectos e o seu efectivo cumprimento polo interesado. 

10.- Calquera solicitude de licenza entenderase outorgada se non se notifica resolución expresa no referido 

prazo máximo indicado no apartado oitavo do presente artigo. Con todo, serán nulas as licenzas obtidas por 

silencio por quen careza dos requisitos esenciais para a súa obtención. 

11.- Contra a denegación expresa da licenza solicitada ou contra a denegacion da entrega do documento 

xustificativo da obtención de licenza por silencio positivo, caberá recurso ante o Comité Galego de Xustiza 

Deportiva no prazo dun mes. 

 

Artigo 15.- Licenzas nulas.  

1.- Serán causa de anulación das licenzas concedidas: 

a) A falsedade nos datos facilitados para a súa obtención. 

b) Incorrer en duplicidade de licenza, vinculándose a máis dun club. Nese caso será anulada a licenza 

máis recente. 

c) Incorres en incompatibilidade entre dúas ou máis licenzas de acordo co previsto no presente 

regulamento. 

2.- O procedemento de anulación de licenzas poderá inciarse de oficio ou por denuncia e na súa tramitación 

correrá a cargo do persoal laboral federativo. Deberá garantirse a audiencia do interesado por un período de 

5 días hábiles. 

3.- A resolución anulando ou mantendo a eficacia da licenza compételle a Secretaría Xeral da FGB e fronte á 

mesma caberá recurso ante o Comité Galego de Xustiza Deportiva no prazo dun. 

 

Artigo 16.- Protección de datos persoais.  

1.- A recollida, tratamento, cesión e calquera acto análogo respecto dos datos persoais das licenzas federativas 

axustarase ás disposicións vixentes en materia de protección de datos de carácter persoal. En particular 

estarase ao disposto no artigo 28.6 da lei 4/2012, do 2 de abril, do deporte de Galicia. 

2.- A finalidade da recollida e tratamento dos datos persoais achegados coas solicitudes de licenzas de persoas 

físicas é a tramitar e xestionar as licenzas federativas e habilitar a participación de tales persoas nas actividades 

federadas. 

3.- Os datos obtidos únicamente poderán ser cedidos e trasnferidos a entidades e organismos imprescindibles 

para poder levar a cabo as finalidades derivadas do exercicio das facultader inherentes á licenza durante o 

tempo en que o interesado permaneza integrado na organización federada, coas garantías establecidas na 

normativa en materia de portección de datos e sen persuízo dos dereitos que se asistan nesta materia. 

 

Artigo 17.- Importe das licenzas.  

1.- O importe das licenzas será fixado para cada tempada pola Asamblea Xeral da FGB para cada estamento 

ou categoría, segundo se recolle no Anexo I ó presente regulamento. 

2.- No caso de que calquera importe fose anulado por acto administrativo ou resolución xudicial entenderase 

aplicable o anterior importe en vigor para o devandito tipo de licenza. 

Artigo 18.- Soporte e contido das licenzas.  

1.- As licenzas federativas emitiranse en soporte dixital. 

2.- O formato das licenzas federativas é o recolleito no Anexo II do presente regulamento. 

3.- No documento de licenza, ademáis dos conceptos económicos que resulten obrigatorios no caso das 

licenzas que permitan a participación en ámbitos superiores ao autonómico, deberán consignarse claramente 

os seguintes datos: 

a) O selo, logotipo e denominación da Federación Galega de Baloncesto. 

b) Duración da licenza. 

c) Nome a apelidos da persoa titular. 

d) Data de nacemento da persoa titular. 

e) Entidade deportiva a cal se vincula o titular durante o período de duración da licenza. 

f) Categoría e estamento. 

g) Dereitos federativos. Este contido poderá ser substituído pola súa remisión mediante ligazón ao 

desenvolvido con máis extensión en determinado apartado da páxina web federativa. 

h) O seguro obrigatorio de asistencia sanitaria. Tratándose de deportistas en idade escolar, no caso de 

que o importe do seguro sexa subscrito pola Xunta de Galicia, na licenza deberá figurar expresamente 

que “o seguro deportivo é abonado íntegramente pola Xunta de Galicia”. 

4.- As licenzas que habiliten para a participación en actividades ou competicións de ámbito estatal deberán 

reflectir polo menos en lingua española os datos correspondentes. 

 

Disposición Final. Entrada en vigor. 

O presente regulamento entrará en vigor a partir da súa aprobación pola administración deportiva 

autonómica, tal e como se establece na Instrucción de 10 de febreiro de 2021, da Secretaría Xeral para o 

Deporte, para a remisión dos reglamentos de licenzas das federacións deportivas galegas (DOG  num.33, do 

18 de febreiro de 2021). O regulamento entenderase aprobado, se no prazo de tres (3) meses a Administración 

deportiva autonómica non notificase a correspondente resolución de aprobación. 

   


